	ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի № 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1.
	Ֆինանսների նախարարության
29.08.2020թ. 
թիվ 01/8-3/11208-2020 գրություն


	Ուսումնասիրելով Ձեր 23.07.2020թ. N ԱԹ/06.3/15173-2020 գրությամբ ներկայացված «Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի № 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում ենք, որ վերջինիս վերաբերյալ բովանդակային առումով առարկություններ չունենք:

Ինչ վերաբերում է Նախագծի ձևակերպումներին, ապա առաջարկում ենք.

1. Նախագծին կից ներկայացված Հավելվածները համապատասխանեցնել ՀՀ կառավարության 26.12.2019թ. N 1919-Ն որոշման Հավելված N 12-ով հաստատված կարգի 3‑րդ կետի 1-ին ենթակետի պահանջներին՝ դրանցում արտացոլելով նաև «ՀՀ կառավարության պահուստային ֆոնդ» ծրագրով սահմանված հատկացման նվազեցումը և ավելացումը:

2. Նախագծի Հավելված N 1-ի «1202» ծրագրի «11006 «Գավառի բժշկական կենտրոն» ՓԲԸ-ի կողմից իրականացված շինարարական ծախսերի փոխհատուցման ծառայություններ»» միջոցառման գծով հատկացումները կատարել «Կապիտալ դրամաշնորհներ պետական և համայնքային առևտրային կազմակերպություններին» տնտեսագիտական հոդվածով:

3. Նախագծի բոլոր հավելվածներում «1202» ծրագրի «Գավառի բժշկական կենտրոն» ՓԲԸ-ի կողմից իրականացված շինարարական ծախսերի փոխհատուցման ծառայություններ» միջոցառման «11006» դասիչը փոխարինել «12001» դասիչով, հաշվի առնելով միջոցառման բնույթը:

4. Նախագծի NN 4 և 5 հավելվածներում ոչ ֆինանսական /արդյունքային/ ցուցանիշները գրել բացարձակ թվերով, իսկ «1202» ծրագրի «11006 «Գավառի բժշկական կենտրոն» ՓԲԸ-ի կողմից իրականացված շինարարական ծախսերի փոխհատուցման ծառայություններ» միջոցառման տեսակը նշել տրանսֆերտների տրամադրում:
	Առաջարկություններն ընդունվել են: 
Կատարվել են համապատասխան փոփոխություններ: 

	2.
	Արդարադատության նախարարության

04.08.2020թ. 

թիվ 01/27.1/17428-2020 գրություն
	1. ««Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի /այսուհետ՝ նախագիծ/ վերնագրում խոսք է գնում Հայաստանի Հանրապետության 2020 թվականի պետական բյուջեում վերաբաշխում կատարելու, իսկ նախագծի 1-ին կետում՝ «Հայաստանի Հանրապետության 2020 թվականի պետական բյուջեի մասին» օրենքում վերաբաշխում կատարելու մասին: Այս առումով հիշյալ դրույթներն անհրաժեշտ է խմբագրել՝ համապատասխանեցնելով միմյանց: Հիշյալ առաջարկությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից: 

2. Նախագծի 2-րդ կետի համաձայն՝ «Գավառի բժշկական կենտրոն» փակ բաժնետիրական ընկերության կողմից իրականացված շինարարական ծախսերը փոխհատուցելու նպատակով` «Գավառի բժշկական կենտրոն» փակ բաժնետիրական ընկերությանը դրամաշնորհի ձևով տրամադրելու համար, Հայաստանի Հանրապետության առողջապահության նախարարությանը 2020 թվականին նախատեսվում է հատկացնել 4,857.3 հազար դրամ, մինչդեռ նախագծի վերնագրում ՀՀ առողջապահության նախարարությանը գումար հատկացնելու վերաբերյալ դրույթ նախատեսված չէ: Այս առումով նախագծի վերնագիրն անհրաժեշտ է համապատասխանեցնել նախագծի բովանդակությանը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները:  
	1. Առաջարկությունն ընդունվել է: 
Կատարվել է համապատասխան փոփոխություն:
2. Հաշվի առնելով, որ ՀՀ կառավարության պահուստային ֆոնդից նոր գումար չի հատկացվում, այլ, ըստ նպատակայնության, գումարի հատկացումը կատարվում է Առողջապահության նախարարությանը հատկացված բյուջետային միջոցների վերաբաշխման հաշվին, հետևաբար վերնագրում «ՀՀ առողջապահության նախարարությանը գումար հատկացնելու» բառերը չեն նշվել: 

